
 
 
 
 

ᑭᖑᓂᑦᑎᓐᓂ ᖃᓄᐃᓕᐅᕈᑎᐅᓯᒪᔪᑦ: ᓴᓇᐅᒐᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᖅ 
ᓴᓇᙳᐊᖅᑏᑦ ᑲᑐᔾᔨᖃᑎᒌᓪᓗ ᓂᕆᐅᒋᔭᐅᔪᑦ ᑐᓂᓯᒋᐊᖃᕋᔭᕐᓂᖏᓐᓂᒃ ᓇᓗᓇᐃᖅᓯᒍᑎᓂᒃ ᑎᑎᕋᖅᓯᒪᔪᓂᒃ 
ᑐᓂᓯᔭᐅᒍᓐᓇᕐᓂᐊᕈᑎᒃ ᑮᓇᐅᔭᓂᒃ ᐱᔪᓐᓇᕈᑕᐅᔪᓄᑦ ᖃᓄᐃᓕᐅᕈᑎᖏᓐᓄᑦ. ᐅᕝᕙᐅᑯᐊ ᑎᑎᕋᖅᓯᒪᔪᑦ ᐊᔾᔨᒌᖏᑦᑐᑦ 
ᖃᓄᐃᓕᐅᕈᓯᐅᒍᓐᓇᖅᑐᑦ ᐃᑲᔪᖅᑕᐅᒍᓐᓇᖅᑐᑎᒃ ᑭᓱᓂᓪᓗ ᐃᓚᒋᓕᐅᔾᔨᓯᒪᒋᐊᖃᕐᒪᖔᑕ ᑐᑦᓯᕋᐅᑏᑦ. 

ᐃᓚᒍᑕᖓ A: ᑮᓇᐅᔭᖃᖅᑎᑦᓯᓂᖅ ᓴᓇᙳᐊᖅᑎ ᑮᓇᐅᔭᖃᖅᑎᑦᓯᒍᑕᐅᒍᓐᓇᖅᑐᑦ 

ᐱᔪᓐᓇᖃᑕᐅᔪᑦ ᖃᓄᐃᓕᐅᕈᓯᐅᔪᑦ, ᑮᓇᐅᔭᖅᑖᖑᒍᓐᓇᖅᑐᓪᓗ ᐃᓱᓕᑦᑕᕐᕕᖏᑦ, ᐃᓚᒋᓕᐅᑎᒋᐊᓖᓪᓗ ᑎᑎᕋᖅᓯᒪᔪᑦ 

• ᖃᓄᐃᓕᐅᕈᓯᖅ: ᓂᐅᕕᕈᑕᐅᒍᓐᓇᕐᓗᑎᒃ ᓴᓇᙳᐊᖅᑎᓄᑦ ᓱᓇᒃᑯᑖᒃ, ᓴᓇᕐᕈᑎᓄᓪᓗ. ᓴᓇᕐᕈᑏᑦ 
ᐅᔭᕋᕐᓂᐊᕈᑎᑦᓴᐃᑦ ᐱᔭᐅᒍᓐᓇᕐᒥᔪᑦ ᑖᒃᑯᓄᖓ ᑮᓇᐅᔭᓄᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᐱᓕᕆᕕᒃ ᑮᓇᐅᔭᖃᖅᑎᑦᓯᒍᓐᓇᖅᑐᖅ 100 ᐳᓴᓐᑎᖏᓐᓂᒃ ᑎᑭᐅᑎᓯᒪᒍᓐᓇᖅᑐᑎᒃ 
$2500 ᓂᐅᕕᕈᑎᑦᓴᓂᒃ ᓴᓇᙳᐊᕈᑎᑦᓴᓂᒃ ᓱᓇᒃᑯᑖᓂᒃ, ᓴᓇᕐᕈᑎᓂᓪᓗ, ᖄᒃᑲᓐᓂᖓᒍᑦ 50 ᐳᓴᓐᑎᖏᓐᓂᒃ 
ᐊᑭᓕᖅᑕᐅᒋᐊᓖᑦ ᐅᖓᑖᓅᖅᓯᒪᔪᑦ ᑖᒃᑯᐊ ᑲᑎᓕᒫᕐᓗᒋᑦ ᐊᕐᕌᒍᑕᒫᑦ ᑮᓇᐅᔭᖅᑖᕈᓐᓇᕐᓗᑎᒃ $5,000. 
ᑎᑎᕋᖅᓯᒪᒋᐊᓖᑦ: ᓴᓇᙳᐊᖅᑏᑦ ᑐᓂᓯᒋᐊᓖᑦ ᐊᑭᒋᒐᔭᖅᑕᖏᑕ ᖃᑦᓯᐅᒐᔭᕐᓂᖏᓐᓂᒃ ᓴᓇᕐᕈᑏᑦ 
ᓂᐅᕕᐊᕆᒍᒪᔭᖏᑦ. ᓴᓇᙳᐊᖅᑏᑦ ᑎᑎᕋᕆᐊᖃᕋᔭᖅᑐᑦ ᐊᑕᐅᓯᕐᒥᒃ ᒪᑉᐱᒐᓕᒻᒥᒃ ᐅᓂᒃᑳᓕᐊᒥᒃ. 

• ᖃᓄᐃᓕᐅᕈᓯᖅ: ᐃᓚᐅᖃᑕᐅᓂᖅ ᓇᒻᒥᓂᖃᖅᑐᓕᕆᓂᕐᒧᑦ ᐱᓕᒻᒪᑦᓴᓂᕐᒧᑦ ᐅᕝᕙᓗ ᑭᖑᓂᐊᒍᑦ 
ᐃᑲᔪᖅᑕᐅᖃᑦᑕᓂᕐᒧᑦ ᐱᓕᕆᐊᓄᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᐱᓕᕆᐊᓄᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ ᑮᓇᐅᔭᖃᖅᑎᑕᐅᒍᓐᓇᓂᕐᒧᑦ 
ᐃᓱᓕᑦᑕᕐᕕᖃᖅᑐᖅ 80 ᐳᓴᓐᑎᖏᓐᓂᒃ ᐊᑭᓕᕆᐊᓕᖏᑕ. ᐊᑐᐃᓐᓇᖅᑕᖃᙱᑉᐸᑦ ᐱᔨᑦᓯᕋᐅᑎᓂᒃ ᓄᓇᕗᒻᒥ, 
ᐃᑲᔪᖅᑕᐅᓂᖅ ᐱᔨᑦᓯᕋᐅᑎᒃᑯᑦ ᓄᓇᕗᑦ ᓯᓚᑖᓐᓂᒃ ᐃᓱᓕᑦᑕᕐᕕᖃᖅᑎᑕᐅᔪᖅ 70 ᐳᓴᓐᑎᖏᓐᓂᒃ ᐊᑭᓕᕆᐊᓕᖏᑕ. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑐᓂᓯᒋᐊᓖᑦ ᓇᓗᓇᐃᖅᑐᖅᓯᒪᔪᓂᒃ ᐊᑭᖏᓐᓂᒃ ᐃᓚᐅᖃᑕᐅᓂᐊᕈᑎᒃ ᐱᓕᕆᐊᒧᑦ, 
ᐊᒻᒪᓗ ᐅᖃᓕᒫᒐᕋᓛᓂᒃ ᑐᑭᓯᒋᐊᕈᑎᓂᒃ, ᓴᖅᑭᔮᖅᑐᑦᓴᓂᒃ ᑭᒃᑯᑐᐃᓐᓇᕐᓄᑦ, ᐅᕝᕙᓘᓐᓃᑦ ᑐᑦᓯᕋᐅᑎᓂᒃ 
ᑎᑎᕋᕐᕕᑦᓴᓂᒃ ᓇᓗᓇᐃᔭᐃᔪᓂᒃ ᐱᓕᕆᐊᑉ ᒥᑦᓵᓄᑦ. ᓴᓇᙳᐊᖅᑏᑦ ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ ᒪᑉᐱᒐᕐᒥᒃ 
ᑭᖑᓂᐊᒍᑦ ᐅᓂᒃᑳᓕᐊᒥᒃ. 

• ᖃᓄᐃᓕᐅᕈᓯᖅ: ᐊᑐᓂᑦ ᓴᓇᙳᐊᖅᑏᑦ ᓂᐅᕐᕈᑎᖃᕋᓱᐊᕐᓂᕐᒧᑦ ᐃᑲᔪᖅᑕᐅᓂᖏᑦ ᐃᓚᒋᓕᐅᔾᔨᓯᒪᑐᐃᓐᓇᕆᐊᓕᒃ 
ᐃᑭᐊᖅᑭᕕᒃᑰᖅᑐᑦᓴᑦ ᖃᕆᓴᐅᔭᒃᑯᑦ ᓴᓇᔭᐅᓂᖓ, ᓴᖅᑭᔮᖅᑎᑕᐅᓂᖓ, ᓂᐅᕐᕈᑎᖃᕋᓱᐊᕐᓂᕐᒧᓪᓗ ᐱᓕᕆᔾᔪᑎᖏᑦ 
ᐱᓕᒻᒪᑦᓴᔭᐅᓂᖏᓪᓗ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑐᑦᓯᕋᖅᑐᑦ ᑐᓂᓯᒋᐊᓖᑦ ᐊᕐᕌᒍᓄᑦ ᐱᖓᓱᓄᑦ ᓂᐅᕐᕈᑎᖃᕋᓱᐊᕐᓂᕐᒧᑦ ᐸᕐᓇᐅᑎᒥᒃ 
ᓇᓗᓇᐃᔭᐃᒍᑕᐅᓗᓂ ᖃᓄᖅ ᑐᑦᓯᕋᐅᑕᐅᔪᑦ ᑮᓇᐅᔭᐃᑦ ᐃᑲᔪᕐᓂᖃᕐᓂᐊᕐᒪᖔᑕ ᑐᑦᓯᕋᐅᑎᓕᐅᖅᑐᒧᑦ 
ᓇᓗᓇᐃᖅᓯᒐᓱᐊᕐᓗᓂ ᓂᐅᕐᕈᑎᖃᕐᕕᐅᒍᓐᓇᖅᑐᓂᒃ ᓄᑖᓂᒃ ᓂᐅᕕᐊᑦᓴᖏᓐᓄᑦ. ᐸᕐᓇᐅᑦ ᐃᓚᒋᓕᐅᔾᔨᓯᒪᒋᐊᓕᒃ 
ᖃᐅᔨᓴᖅᑕᐅᒍᓐᓇᖅᑐᓂᒃ ᓇᓗᓇᐃᕈᑎᓂᒃ ᑐᓂᓯᖃᑦᑕᕐᓗᑎᓪᓗ ᖃᓄᐃᓕᐅᕈᑕᐅᕙᓪᓕᐊᔪᓂᒃ ᐅᓂᒃᑳᓕᐊᓂᒃ. 
ᖃᓄᑎᒋ ᑮᓇᐅᔭᖅᑎᑕᐅᒍᓐᓇᕐᓂᖏᑦ ᑐᙵᕕᖃᕐᓂᐊᖅᑐᑦ ᐱᓕᕆᐊᑎᒍᑦ ᑮᓇᐅᔭᓕᐅᕈᑕᐅᕙᓪᓕᐊᔪᓂᒃ. ᖃᓄᑎᒋ 
ᑮᓇᐅᔭᖃᖅᑎᑕᐅᓂᖏᑦ ᑐᙵᕕᖃᕐᓂᐊᖅᑐᑦ ᐱᓕᕆᐊᑉ ᑮᓇᐅᔭᖃᖅᑎᑕᐅᓂᖓᓄᑦ, ᐃᓱᓕᑦᑕᕐᕕᖃᕐᓗᓂ 
ᑮᓇᐅᔭᖅᑖᕈᓐᓇᕐᓂᖏᑦ $5,000-ᓂᒃ. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ ᒪᑉᐱᒐᕐᒥᒃ ᑭᖑᓂᐊᒍᑦ ᐅᓂᒃᑳᓕᐊᒥᒃ. 

• ᖃᓄᐃᓕᐅᕈᓯᖅ: ᑮᓇᐅᔭᖃᖅᑎᑦᓯᓂᒃ ᐃᑲᔫᑎᓂᒃ ᓂᐅᕐᕈᑎᖃᕐᓂᕐᒧᑦ ᓂᐅᕕᐊᑦᓴᖃᕐᓂᒧᓪᓗ ᐃᓚᒋᐊᖅᑕᐅᓯᒪᔪᓂᒃ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑐᑦᓯᕋᖅᑐᑦ ᓇᓗᓇᐃᖅᓯᒋᐊᓖᑦ ᖃᓄᖅ ᑮᓇᐅᔭᐃᑦ ᓴᓇᙳᐊᖅᑎᒧᑦ 
ᐱᕚᓪᓕᕈᑕᐅᒍᓐᓇᕐᓂᐊᕐᒪᖔᑕ ᐊᖏᓂᖅᓴᓂᒃ ᐳᓴᓐᑎᖏᓐᓂᒃ ᓴᓇᔭᒥᓂᖏᑕ ᐊᑭᖏᓐᓂᒃ. ᖃᓄᑎᒋ 
ᑮᓇᐅᔭᖃᖅᑎᑕᐅᒍᓐᓇᕐᓂᖏᑦ ᑐᙵᕕᖃᕐᓂᐊᖅᑐᑦ ᐱᓕᕆᐊᑎᒍᑦ ᑮᓇᐅᔭᓕᐅᕈᑕᐅᔪᑦ, ᐃᓱᓕᑦᑕᕐᕕᖃᕐᓗᑎᒃ 
ᑮᓇᐅᔭᖅᑖᖑᒍᓐᓇᖅᑐᑦ $10,000-ᓂᒃ. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ ᒪᑉᐱᒐᕐᒥᒃ ᑭᖑᓂᐊᒍᑦ ᐅᓂᒃᑳᓕᐊᒥᒃ.



• ᖃᓄᐃᓕᐅᕈᓯᖅ: ᐃᓚᐅᖃᑕᐅᓂᖅ ᓴᓇᕙᓪᓕᐊᓂᕐᒧᑦ ᓴᓇᐅᒐᓕᕆᓂᕐᒧᑦ ᐃᓕᓐᓂᐊᕈᑎᑦᓴᓕᐅᖅᑐᓄᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᓴᓇᙳᐊᖅᑏᑦ ᑎᑎᕋᖅᓯᒪᔪᓂᒃ ᐃᑲᔪᖅᑐᐃᓂᕋᕈᑎᓂᒃ ᑐᓂᓯᒋᐊᓖᑦ 
ᐃᓕᓐᓂᐊᕐᓂᓕᕆᔨᒃᑯᓐᓃᖔᖅᑐᒥᒃ. ᐱᓕᕆᐊᑦ ᓇᓗᓇᐃᔭᖅᑕᐅᓯᒪᑦᓯᐊᕆᐊᓖᑦ ᐃᓚᒋᔭᐅᓗᑎᓪᓗ 
ᐃᓕᓐᓂᐊᕈᑎᑦᓴᓕᐅᖅᐸᓪᓕᐊᖏᓐᓇᖅᑐᓄᑦ ᐱᓕᕆᐊᓄᑦ. ᐃᓱᓕᑦᑕᕐᕕᖓ ᑮᓇᐅᔭᖅᑖᖑᒍᓐᓇᖅᑐᑦ $5,000. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ ᒪᑉᐱᒐᕐᒥᒃ ᑭᖑᓂᐊᒍᑦ ᐅᓂᒃᑳᓕᐊᒥᒃ, 
ᐊᒻᒪᓗ ᐃᓚᒋᓕᐅᔾᔨᓗᑎᒃ ᐊᔾᔨᖏᓐᓂᒃ ᐃᓕᓐᓂᐊᖅᑎᑦᓯᒍᑎᑦᓴᓕᐊᒥᓂᖏᓐᓂᒃ ᓴᓇᕙᒌᖅᑕᒥᓂᖏᓐᓂᒃ.  

• ᖃᓄᐃᓕᐅᕈᓯᖅ: ᐱᕚᓪᓕᖅᑎᑦᓯᓂᕐᒧᑦ ᒪᒃᑯᑦᑐᓂᒃ ᐊᐅᔭᒃᑯᑦ ᐱᓕᕆᐊᖃᖅᑎᑦᓯᓂᖅ ᐃᓚᒋᓕᐅᔾᔭᐅᓯᒪᓗᓂ 
ᐱᔾᔪᑎᖏᓐᓄᑦ ᓴᓇᐅᒐᖅ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᐱᓕᕆᐊᖅ ᐃᓚᒋᓕᐅᔾᔨᓯᒪᒋᐊᓕᒃ ᓴᓇᙳᐊᖅᑎᓪᓚᕆᒻᒥᒃ 
ᐃᓕᓐᓂᐊᖅᑎᑦᓯᒐᔭᕐᓗᓂ ᓯᕗᓕᖅᑎᐅᓗᓂᓗ. ᐱᓕᕆᐊᑦ ᐱᔭᑦᓴᖅᑕᖃᕆᐊᓖᑦ ᐊᒡᒐᒧᑦ ᐱᓕᕆᐊᑦᓴᓂᒃ 
ᒪᒃᑯᑦᑐᓄᑦ ᐱᔪᓐᓇᕐᓂᖅᑖᕈᑕᐅᒍᓐᓇᖅᑐᓂᒃ ᓴᓇᑐᒍᑕᐅᒍᓐᓇᖅᑐᓂᓪᓗ. ᐃᓱᓕᑦᑕᕐᕕᖓ ᑮᓇᐅᔭᖅᑖᖑᒍᓐᓇᖅᑐᑦ 
$10,000. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑐᓂᓯᒋᐊᓖᑦ ᓲᕐᓘᕈᑎᓂᒃ ᖃᑦᓯᐅᒐᔭᙳᐊᕐᒪᖔᑕ ᐃᓚᐅᖃᑕᐅᔪᑦ 
ᐃᓚᒋᓕᐅᔾᔨᓗᑎᒃ ᖃᑦᓰᓐᓇᐅᓂᖅᐹᖑᒋᐊᓕᓐᓂᒃ ᐱᓕᕆᐊᖅ ᑲᔪᑦᓯᐊᕈᓐᓇᕋᔭᖁᓪᓗᒍ. ᑐᑦᓯᕋᖅᑐᑦ 
ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ ᒪᑉᐱᒐᕐᒥᒃ ᑭᖑᓂᐊᒍᑦ ᐅᓂᒃᑳᓕᐊᒥᒃ. 

• ᖃᓄᐃᓕᐅᕈᓯᖅ: ᐊᐅᓪᓚᕈᑎᑦᓴᓄᑦ ᑕᑯᔭᒐᖃᕐᕕᓐᓄᑦ ᓴᖅᑭᔮᖅᑎᑦᓯᔪᓄᓪᓗ ᓂᐅᕐᕈᑎᖃᕆᐊᕐᑐᕐᓗᑎᒃ 
ᐱᕙᓪᓕᐊᒍᑎᖃᕐᓗᑎᓪᓗ ᑲᓇᑕᓕᒫᒥ ᓯᓚᕐᔪᐊᒥᓗ ᓂᐅᕐᕈᑎᖃᕐᕕᐅᒍᓐᓇᖅᑐᓂᒃ.   
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑐᑦᓯᕋᐅᑎᓕᐅᖅᑐᑦ ᐊᑐᐃᓐᓇᐅᑎᑦᓯᒋᐊᖃᕐᓂᐊᖅᑐᑦ ᐃᑲᔪᕈᑎᖃᕐᓗᑎᒃ $500-
ᓂᒃ ᐊᐅᓪᓚᕈᑎᑦᓴᖏᓐᓄᑦ ᑐᑦᓯᕋᐅᑎᓕᐅᖅᑑᑉ ᐅᐸᒐᓱᐊᖅᑕᖓᓄᑦ ᐊᖅᑯᓵᕆᐊᓕᖓᓄᑦ ᓯᑎᐅᔪᒧᑦ. ᐱᓕᕆᐊᖅ 
ᑮᓇᐅᔭᖃᖅᑎᑦᓯᒍᑕᐅᒍᓐᓇᖅᑐᖅ ᐊᒥᐊᒃᑯᖏᓐᓂᒃ ᐊᒻᒪᓗ ᖄᒃᑲᓐᓂᖓᒍᑦ 50 ᐳᓴᓐᑎᖏᓐᓂᒃ 
ᐊᐅᓪᓚᕆᐊᖃᕐᓂᕐᒧᑦ ᐊᑭᓕᕆᐊᓕᖏᓐᓂᒃ ᑭᖑᓂᐊᒍᑦ ᑐᑦᓯᕋᖅᑑᑉ ᐅᐸᑉᐸᓪᓕᐊᔭᖓᓄᑦ ᓯᑎᐅᔪᒧᑦ. 
ᑎᑎᕋᖅᓯᒪᒋᐊᓖᑦ: ᑐᑦᓯᕋᖅᑐᑦ ᑐᓂᓯᒋᐊᓖᑦ ᐊᑎᖓᓂᒃ ᑕᑯᔭᒐᖃᕐᕕᐅᑉ ᓴᖅᑭᔮᖅᑎᑦᕕᐅᔪᒥᒃ 
ᓴᓇᔭᒥᓂᖏᓐᓂᒃ, ᐅᓪᓗᖓᓂᓪᓗ ᖃᖓᒃᑯᑦ ᑕᑯᑦᓴᐅᑎᑕᐅᓂᐊᕐᒪᖔᑕ. ᐊᑭᓕᖅᑕᒥᓂᐅᔪᑦ ᓇᓕᖅᑲᓕᒫᖏᑦ 
ᑐᓂᔭᐅᖃᑦᑕᕆᐊᓖᑦ ᐅᓪᓗᐃᑦ 30 ᑐᖔᓂ ᐅᑎᕐᕕᑦᓴᖃᕐᓗᑎᒃ. ᑐᑦᓯᕋᖅᑐᑦ ᑎᑎᕋᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ 
ᒪᑉᐱᒐᕐᒥᒃ ᑭᖑᓂᐊᒍᑦ ᐅᓂᒃᑳᓕᐊᒥᒃ. 

• ᖃᓄᐃᓕᐅᕈᓯᖅ: ᓴᓇᐅᒐᓕᐅᕐᓂᕐᒧᑦ ᓴᓇᑕᑐᓂᖅ. ᐊᒥᓱᑦ ᐊᖏᖅᑕᐅᓯᒪᔪᑦ ᐱᓕᕆᐊᑦ ᓄᓇᕐᔪᐊᒥ 
ᓴᓇᐅᒐᓕᕆᓂᕐᒧᑦ ᑲᔪᓯᑦᓯᐊᕐᓂᖃᕈᓐᓇᖅᑐᑦ ᐃᓱᒪᒋᔭᐅᓯᒪᓂᖏᓐᓄᑦ ‘ᐊᔾᔨᐅᙱᑦᑐᓂᒃ ᐱᓕᕆᐊᖑᒐᔪᑦᑐᑦ,’ 
ᑭᓯᐊᓂ ᐊᕆᐅᙵᐃᒍᑕᐅᓂᖓ ᐱᓕᕆᐊᖅ ᐱᔪᓐᓇᕈᑕᐅᒐᔪᙱᑦᑐᓂ ᑮᓇᐅᔭᖅᑎᒍᑦ ᐃᑲᔪᖅᑕᐅᒍᓐᓇᕐᓂᖓ. 
ᓄᓇᕗᑦ ᒐᕙᒪᒃᑯᖏᑕ ᓴᓇᐅᒐᓕᕆᓂᕐᒧᑦ ᐱᓕᕆᐊᖓ ᑕᐃᒪᐃᒻᒪᑦ ᐃᓚᒋᓕᐅᔾᔨᓯᒪᔪᖅ ᓴᓇᐅᒐᓕᕆᓂᕐᒧᑦ 
ᓴᓇᑐᒋᐊᖃᕐᓂᕐᒥᒃ ᐊᔾᔨᐅᙱᑦᑐᒃᑯᑦ ᑮᓇᐅᔭᖃᖅᑎᑕᐅᒍᓐᓇᕐᓗᑎᒃ ᐃᓕᓴᕆᔭᐅᓯᒪᖁᓪᓗᒋᑦ 
ᑲᔪᓯᑦᓯᐊᕈᑕᐅᒍᓐᓇᑐᐃᓐᓇᕆᖃᕐᓂᖏᑦ ᐱᓕᕆᐊᑦ ᒪᓕᑦᓯᒪᙱᑦᑐᑦ ᑮᓇᐅᔭᖃᖅᑎᑕᐅᒍᓐᓇᖅᑐᑦ ᐊᑐᐊᒐᖏᑦ 
ᐱᔾᔪᑕᐅᓗᑎᒃ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᐱᓕᕆᐊᑦ ᐊᓯᖏᓐᓄᑦ ᐱᔪᓐᓇᖅᑕᖏᓐᓄᑦ ᑐᕌᖓᒋᐊᖃᙱᑦᑐᖅ 
ᖃᓄᐃᓕᐅᕈᑕᐅᒍᓐᓇᖅᑐᓄᑦ ᐊᑐᐊᒐᖅᑎᒍᑦ. ᑐᑦᓯᕋᖅᑐᑦ ᑐᓂᓯᒋᐊᓖᑦ ᐊᑕᖏᖅᑐᒥᒃ ᓇᒻᒥᓂᖃᕐᓂᕐᒧᑦ 
ᐸᕐᓇᐅᑎᒥᒃ ᓇᓗᓇᐃᖅᓯᒍᑎᐅᓯᒪᔪᒥᒃ ᓴᓇᑐᒍᑕᐅᓂᖓᓂᒃ ᐱᓕᕆᐊᖅ ᐱᕚᓪᓕᕈᑎᐅᓂᐊᕐᓂᖏᓐᓂᓪᓗ. 
ᑮᓇᐅᔭᐃᑦ ᓇᓗᓇᐃᖅᑕᐅᖃᑦᑕᕐᓂᐊᖅᑐᑦ ᐊᑐᓂᑦ ᕿᒥᕐᕈᔭᐅᕙᓪᓗᑎᒃ. 
ᑎᑎᕋᖅᓯᒪᒋᐊᓖᑦ: ᑎᑎᕋᖅᑕᐅᓯᒪᒋᐊᓖᑦ ᓇᓗᓇᐃᖅᑕᐅᒐᔭᖅᑐᑦ ᖃᓄᐃᑦᑐᓪᓚᑦᑖᖑᓂᖓ ᒪᓕᓪᓗᒍ 
ᐱᓕᕆᐊᖅ ᖃᓄᑎᒋᓗ ᑮᓇᐅᔭᖅᑖᖅᑎᑕᐅᓯᒪᓂᖓ. 

 



ᐃᓚᒍᑕᖓ B: ᑮᓇᐅᔭᖃᖅᑎᑦᓯᓂᖅ ᓴᓇᙳᐊᖅᑎ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᕐᕕᑦᓴᒥᒃ 

 

ᐱᔪᓐᓇᖃᑕᐅᔪᑦ ᖃᓄᐃᓕᐅᕈᓯᐅᔪᑦ ᒪᓕᑦᑕᐅᒋᐊᓖᓪᓗ 

• ᖃᓄᐃᓕᐅᕈᓯᖅ: ᑮᓇᐅᔭᖃᖅᑎᑦᓯᓂᖅ ᑲᑐᔾᔭᐅᓗᑎᒃ ᓴᓇᙳᐊᕐᕕᓐᓂᒃ ᐊᑭᑐᓗᐊᙱᑦᑐᒥᒃ 
ᓴᓇᙳᐊᕐᕕᑦᓴᒥᒃ ᐃᓂᖃᕈᓐᓇᖁᓪᓗᒋᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑎᒥᐅᔪᑦ ᑐᓂᓯᒋᐊᓖᑦ ᓇᓗᓇᐃᔭᖅᓯᒪᔪᓂᒃ ᖃᑦᓯᐅᖃᑦᑕᕋᔭᕐᒪᖔᑕ 
ᓴᓇᙳᐊᕐᕕᒻᒧᑦ ᐃᓚᒋᔭᐅᔪᑦ ᐊᔪᕐᓇᕈᓐᓃᕈᑕᐅᓂᐊᕐᓗᑎᒃ, ᖃᓄᐃᑦᑑᓂᐊᕐᓂᖏᑦ ᑎᒥᐅᔪᑦ 
(ᑲᑐᔾᔨᖃᑎᒌᑦᑎᐅᓗᑎᒃ, ᓱᓴᐃᐊᑎᐅᓗᑎᒃ, ᐃᓄᑑᔾᔭᐅᓗᓂ ᓇᒻᒥᓂᕆᔭᐅᓗᓂ ᐅᕝᕙᓗ ᑲᑐᔾᔨᔪᓄᑦ 
ᓇᒻᒥᓂᕆᔭᐅᓗᓂ), ᐊᑎᓕᐅᖅᓯᒪᔪᓂᒃ ᐱᓂᐊᕐᓂᕋᕐᓗᑎᒃ ᓴᓇᙳᐊᖅᑎᓂᒃ ᐊᑐᕋᔭᕐᑐᓂᒃ 
ᓴᓇᙳᐊᕐᕕᒻᒥᒃ, ᐊᒻᒪᓗ ᐊᑐᐊᒐᓕᐅᖅᓯᒪᔪᓂᒃ ᐃᓚᒋᔭᐅᔾᔪᑎᖃᕈᓐᓇᖅᑐᓄᑦ. ᑮᓇᐅᔭᐃᑦ 
ᐊᑐᐃᓐᓇᐅᒍᓐᓇᖅᑐᑦ ᑎᑭᐅᒪᔪᑦ $25,000 ᐊᑐᓂᑦ ᑐᑦᓯᕋᖅᑐᒧᑦ. 

• ᖃᓄᐃᓕᐅᕈᓯᖅ: ᐱᓕᒻᒪᑦᓴᒍᑎᑦᓴᐃᑦ ᐃᓕᓐᓂᐊᖅᓯᓐᓈᓪᓗ ᑲᑎᒪᓂᕐᓄᑦ ᑮᓇᐅᔭᐃᑦ - 
ᑮᓇᐅᔭᖃᖅᑎᑦᓯᒍᑕᐅᒍᓐᓇᕐᓗᑎᒃ ᓴᓇᐅᒐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᐊᒻᒪᓗ/ᐅᕝᕙᓗ 
ᐃᓕᓐᓂᐊᖅᓯᓐᓈᑦ ᑲᑎᒪᔪᓄᑦ ᓄᓇᕗᒻᒥ ᓴᓇᐅᒐᓕᐅᖅᑏᑦ ᑲᑐᔾᔨᖃᑎᒌᖏᓐᓄᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑎᒥᐅᔪᑦ ᓇᓗᓇᐃᖅᓯᒋᐊᓖᑦ ᖃᓄᖅ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ 
ᑐᕌᖓᓂᖃᕐᒪᖔᖅ ᑐᕌᒐᖏᓐᓄᑦ ᓴᓇᐅᒐᐃᑦ. ᐊᑦᑐᐃᓂᖃᖅᑐᒥᒃ ᐱᕚᓪᓕᕈᑕᐅᒋᐊᓕᒃ ᓴᓇᙳᐊᖅᑎᓄᑦ 
ᓄᓇᕗᒻᒥ ᐃᓕᓐᓂᐊᖅᑎᑦᓯᒍᑕᐅᓗᑎᒃ ᓄᑖᓂᒃ ᐱᔪᓐᓇᕐᓂᐅᔪᓂᒃ ᐱᐅᓯᕚᓪᓕᖅᓯᒍᑕᐅᓗᑎᓪᓘᓐᓃᑦ 
ᐱᔪᓐᓇᕐᓂᕆᕙᒌᖅᑕᖏᓐᓄᑦ. ᓴᓇᙳᐊᖅᑎᓄᑦ ᐊᐅᓪᓚᕈᑎᐅᔪᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓄᑦ 
ᐱᔪᓐᓇᕈᑕᐅᔾᔮᖏᑦᑐᑦ ᑖᒃᑯᓄᖓ ᑮᓇᐅᔭᓄᑦ, ᐊᑐᖅᑕᐅᒋᐊᖃᕐᖓᑕ ᐊᑐᓕᖅᑎᑦᓯᓂᕐᒧᑦ 
ᐃᓕᓐᓂᐊᖅᓯᓐᓈᑦ ᑲᑎᒪᔪᓄᑦ. ᐊᖏᓂᖅᐹᑦ ᐱᔭᐅᔪᓐᓇᖅᑐᑦ ᑮᓇᐅᔭᐃᑦ $15,000. 

• ᖃᓄᐃᓕᐅᕈᓯᖅ: ᓂᐅᕐᕈᑎᖃᕋᓱᐊᕐᓂᕐᒧᑦ ᐃᑲᔪᖅᓱᐃᓂᖅ ᓴᓇᐅᒐᓕᕆᓂᕐᒧᑦ ᓇᒻᒥᓂᖃᖅᑎᐅᔪᓂᒃ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᓇᒻᒥᓂᖃᖅᑎᐅᔪᑦ ᓇᓗᓇᐃᖅᓯᒋᐊᓖᑦ ᑐᙵᕕᖃᑦᓯᐊᖅᑐᒥᒃ 
ᓂᐅᕐᕈᑎᖃᕋᓱᐊᕐᓂᕐᒧᑦ ᐸᕐᓇᐅᑎᒥᒃ ᐊᖏᓪᓕᕚᓪᓕᕈᑕᐅᓂᐊᖅᑐᒥᒃ ᓂᐅᕐᕈᑎᐅᕙᑦᑐᓂᒃ 
ᐃᓅᓯᖃᕐᓂᖏᓐᓂᓪᓗ ᓴᓇᙳᐊᖅᑏᑦ ᐃᖅᑲᓇᐃᔭᖃᑕᐅᔪᑦ ᓇᒻᒥᓂᖃᕐᓂᐅᔪᒧᑦ. ᑮᓇᐅᔭᖃᖅᑎᑦᓯᒍᑕᐅᔪᑦ 
ᑐᙵᕕᖃᕐᓂᐊᖅᑐᑦ ᐅᑎᕐᕕᐅᒍᓐᓇᕐᓂᖏᓐᓄᑦ ᑮᓇᐅᔭᖃᖅᑎᑦᓯᓂᖏᑦ, ᑎᑭᐅᑎᓯᒪᒍᓐᓇᕐᓗᑎᒃ 
$15,000-ᓄᑦ. 

• ᖃᓄᐃᓕᐅᕈᓯᖅ: ᓴᖅᑭᖅᓯᓂᕐᒧᑦ, ᐱᐅᓯᕚᓪᓕᖅᓯᓂᕐᒧᑦ, ᐊᖏᓪᓕᒋᐊᖅᓯᓂᕐᒧᓪᓘᓐᓃᑦ ᐃᑭᐊᖅᑭᕕᒃᑯᑦ 
ᓴᓇᐅᒐᕐᓂᒃ ᐱᓕᕆᔾᔪᑎᖏᑦ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᕐᒧᑦ ᓴᓇᐅᒐᕐᓂᒃ ᐃᑭᐊᖅᑭᕕᒃᑯᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᐱᓕᕆᐊᑦ ᐃᓚᒋᐊᕈᑕᐅᒋᐊᓖᑦ ᐱᐅᓯᕚᓪᓕᖅᓯᒍᑕᐅᓗᑎᓪᓘᓐᓃᑦ 
ᐱᑕᖃᖅᐸᒌᖅᑐᓄᑦ ᓂᐅᕐᕈᑎᖃᕋᓱᐊᕐᓂᕐᒧᑦ ᖃᓄᖅᑑᕈᑎᓄᑦ, ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ 
ᓂᐅᕐᕈᑎᖃᕋᓱᐊᕐᓂᕐᒧᑦ. ᑐᒃᓯᕋᐅᑏᑦ ᐃᓚᒋᓕᐅᔾᔨᓯᒪᒋᐊᓖᑦ ᐊᑎᓕᐅᖅᓯᒪᔪᓂᒃ ᐱᓂᐊᕐᓂᕋᖃᑕᐅᔪᓂᒃ 
ᓴᓇᙳᐊᖅᑎᓂᒃ ᐊᑐᖃᑕᐅᕙᑦᑐᓂᒃ ᐃᑭᐊᖅᑭᕕᒻᒥᒃ ᓂᐅᕐᕈᑎᖃᖃᑕᐅᕙᑦᑐᑦ ᓴᓇᐅᒐᕐᒥᓂᒃ, ᖃᓄᑎᒋ 
ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ ᓴᓇᙳᐊᖅᑏᑦ ᐱᖃᑦᑕᕐᓂᐊᕐᒪᖔᑕ, ᖃᑦᓯᐅᒐᔭᕐᒪᖔᑕ ᓴᓇᙳᐊᖅᑏᑦ 
ᐱᓕᕆᐊᖅ ᑲᔪᓯᑦᓯᐊᕈᓐᓇᖁᓪᓗᒍ. ᑮᓇᐅᔭᐃᑦ ᐊᑐᐃᓐᓇᐅᔪᑦ ᑎᑭᐅᑎᓯᒪᒍᓐᓇᕐᓗᑎᒃ $15,000-ᓄᑦ. 

• ᖃᓄᐃᓕᐅᕈᓯᖅ: ᐃᑲᔪᕈᑎᑦᓴᖅ ᓴᓇᙳᐊᖅᑎᓄᑦ ᑮᓇᐅᔭᖃᖅᑎᑦᓯᓗᑎᒃ ᓂᐅᕐᕈᑎᖃᕐᓂᕐᒧᑦ 
ᓂᐅᕕᐊᑦᓴᖃᕐᓂᒧᓪᓗ ᑐᕌᖓᔪᓄᑦ ᐃᓚᔭᐅᓯᒪᔪᓄᑦ ᓴᓇᐅᒐᓕᕆᓂᕐᒨᖓᔪᓄᑦ. 
ᐱᓕᕆᐊᒧᑦ ᒪᓕᑦᑕᐅᒋᐊᓖᑦ: ᑮᓇᐅᔭᖅᑎᑦᓯᒍᓐᓇᖅᑐᑦ, ᑎᑭᐅᑎᓯᒪᔪᓂᒃ $15,000, 
ᐊᑐᐃᓐᓇᐅᒍᓐᓇᓂᐊᖅᑐᑦ ᐅᓂᒃᑳᓕᐅᕈᑕᐅᒋᐊᖃᕐᓗᑎᒃ ᓯᕗᕐᖓᒍᑦ ᑐᓂᔭᐅᓗᑎᒃ ᐅᑯᓂᖓ ᒪᓕᑉᐸᑕ:  

o ᓴᓇᙳᐊᖅᑏᑦ ᐱᕚᓪᓕᕈᑎᖃᕆᐊᓖᑦ ᖃᓄᐃᑦᑐᑐᐃᓐᓇᕐᒧᑦ ᐱᓕᕆᐊᖑᒍᒪᔪᒧᑦ. 
o ᐱᔭᕇᖅᑕᐅᓯᒪᓕᖅᑲᑦ ᐱᓕᕆᐊᖅ ᓴᓇᙳᐊᖅᑏᑦ ᑐᓂᔭᐅᖃᑦᑕᕆᐊᓖᑦ ᐊᖏᓂᖅᓴᓂᒃ 

ᐳᓴᓐᑎᖏᓐᓂᒃ ᓴᓇᐅᒐᒥᓂᖏᑕ ᐊᑭᖏᓐᓂᒃ. 
o ᐊᕐᕌᒍᕋᓴᕐᓄᑦ ᐱᓕᕆᐊᑦ ᐃᓚᒋᓕᐅᔾᔨᓯᒪᒋᐊᓖᑦ ᓇᓗᓇᐃᖅᓯᒍᑎᓂᒃ ᖃᐅᔨᓴᖅᑕᐅᒍᓐᓇᖅᑐᓂᒃ 

ᐊᕐᕌᒍᑕᒫᑦ ᑲᔪᓰᓐᓇᕐᓗᑎᓪᓗ. 

